
Përshkrimi 

Kursi përbën një hyrje në pikëpamjet sociologjike në lidhje me të drejtat e njeriut dhe drejtësinë sociale. Këtu bëhet dallimi ndërmjet pikëpamjeve sociologjike nga pikëpamjet e disiplinave të së drejtës dhe ato filozofike mbi të drejtat e njeriut, duke u bazuar më shumë në debatet klasike dhe bashkëkohore brenda sociologjisë dhe antropologjisë. Drejtësia sociale i referohet paanshmërisë së një shoqërie në ndarjen dhe shpërndarjen e shpërblimeve dhe barrës ose detyrave.

Qytetaria, e më pak të drejtat e njeriut, kanë qenë tema që janë diskutuar në sociologjinë bashkëkohore. Duke parë zhvillimet për sa i përket organizimit të shteteve kombëtare, globalizimit të çështjeve politike, transformimin e jetës familjare, etj., ky kurs pyet se a është e mjaftueshme ideja e qytetarisë që individët i sheh si pjesëtare të shtetit, apo na duhet edhe ideja e të drejtave të njeriut? Me fjalë të tjera, a i nevojitet konceptualizimit të qytetarisë teoria e të drejtave për ta plotësuar atë?

Gjithashtu, do të shqyrtohen kontekstet lokale dhe globale të të drejtave të njeriut, duke u mundësuar studentëve të analizojnë dimensionin universal dhe atë kulturor-kontekstual të praktikave dhe institucioneve të veçanta të të drejtave të njeriut. Kursi gjithashtu i referohet tensionit ndërmjet të drejtave të njeriut dhe të drejtave grupore.

Çështjet e të drejtave të njeriut do të studiohen në raport me diversitetin shoqëror që u mundëson studentëve të vlerësojnë kryqëzimin e raporteve të ndryshme sociale – si klasore, gjinore, racore, etnike – në përkufizimin dhe realizimin e të drejtave të njeriut. Pabarazive të bazuara në këto kategori të identitetit (klasa, etnia, raca, gjinia) si dhe në baza të tjera, si aftësitë, etj., i adresohet pjesa e kursit që diskuton drejtësinë sociale. Në këtë pjesë këqyret se si janë të shpërndara të “mirat” shoqërore, domethënë avantazhet dhe disavantazhet në shoqëri, marrëdhënia ndërmjet identitetit social dhe pabarazisë, si dhe praktika e adresimit të këtyre në nivel lokal, shtetëror dhe global. Drejtësia sociale adreson zgjidhjet të këtyre shpërndarjeve të pabarabarta. 

Qëllimet dhe rezultatet e pritura të mësimit (kompetencat dhe kualifikimet, njohuritë dhe shkathtësitë)
Ku kurs synon t’u japë studentëve një të kuptuar teorik dhe praktik, para së gjithash, të sociologjisë, por edhe të antropologjisë, që kanë të bëjnë me të drejtat e njeriut dhe çështjeve të drejtësisë sociale. 
Qëllimi kryesor i kursit është të analizojë të drejtat e njeriut përmes një perspektive sociologjike, t’ua mundësojë studentëve të kuptojnë se si praktikat dhe institucionet e të drejtave të njeriut janë krijuar në shoqëri e kultura të caktuara dhe respektohen, sfidohen e shkilen ato nga njerëzit dhe institucionet në rrethana të caktuara.
Për të arritur këtë qëllim, ky kurs ka tre aspekte: aspektin historik, normativ dhe  atë antropologjik. Aspekti historik ka për qëllim të vlerësojë se si praktikat dhe institucionet e tanishme në lidhje me të drejtat e njeriut, qytetarisë dhe drejtësisë sociale janë rezultat  i transformimeve të mëhershme shoqërore. Dimensioni normativ i nxit studentët në debatin se cilat ndryshime në lidhje me çështjet relevante janë të mundshme e të dëshirueshme dhe si mund të bëhen ato ndryshime. Aspekti antropologjik u mundëson studentëve të distancohen nga pikëpamjet etnocentrike të shoqërisë dhe të përfshishen në dialog ndër-kulturor. 
Pjesa e kursit që diskuton drejtësinë sociale ka për qëllim që studentët të kuptojnë pabarazitë sociale, por edhe të angazhohen me veprimtari për të ngushtuar hendekun e pabarazive. Gjithashtu kursi synon të frymëzojë zotimin për demokraci, parimet e egalitarizmit dhe barazisë në mënyrë që studentët e diplomuar të jenë të gatshëm për punë në poste hulumtuese, mësimdhënëse, në shërbime publike, si dhe në poste të tjera ku ata mund të shërbejnë si agjentë për ndryshim shoqëror.
Rezultatet e pritura
Studentët që me sukses kryejnë këtë kurs do të kenë zhvilluar aftësitë e tyre për të: 
· kuptuar qasjen sociologjike ndaj të drejtave të njeriut, 
· kuptuar se çfarë domethënie ka nocioni i konstrukcionit shoqëror në të kuptuarit e të drejtave, 
· përdorur arsyetimin sociologjik në qartësimin e debateve fundamentale në lidhje me idenë e të drejtave të njeriut dhe drejtësisë sociale, 
· kuptuar burimet e pabarazive sociale, se si janë të shpërndara avantazhet dhe disavantazhet në shoqëri, marrëdhënien ndërmjet identiteti social dhe pabarazisë, si dhe praktikën e adresimit të këtyre në nivel lokal, shtetëror dhe global,
· t’u angazhuar në veprimtari me qëllim të ngushtimit të hendekut të pabaravize, 
· përdorur metodat e përshtatshme për hulumtim të çështjeve dhe problematikave që kanë të bëjnë me temat  relevante, 
· ndërtuar argumente, si dhe për të prezantuar e shkruar në temat relevante,
· t’u angazhuar në projekte hulumtuese, në mësimdhënie, në shërbime publike, si dhe në poste të tjera në lidhje me të drejtat e njeriut dhe drejtësinë sociale ku ato/ata mund të shërbejnë si agjentë për ndryshim shoqëror.

Format e mësimdhënies dhe mësimnxënies

Ky kurs përbëhet nga dy pjesë: ligjërata dhe seminari/ushtrimet. 

Në orë të ligjëratës, mësimdhënësi ligjëron në temën përkatëse të javës duke angazhuar edhe studentët me pyetje, komente e ushtrime të ndryshme në klasë, si loja e roleve. Do të përdoren edhe lajme e raportime nga shtypi i përditshëm revistat dhe video nga stacionet televizive për të diskutuar çështje relevante dhe analizuar ligjërimet që kanë të bëjnë me temat përkatëse. Në javët e para do të shfaqen fragmente të shkurtëra nga filma dokumentarë relevantë si hyrje në temat e kursit dhe problematikat që do të diskutohen më pas.

Studentët këshillohen të marrin shënime të shkurtëra në klasë, sidomos për temat në të cilat mungon literatura në gjuhën shqipe. Prej studentëve pritet të lexojnë materialet e detyrueshme të javës. Mësimdhënësi do të diskutojë me studentët çështjet e problematikat që kanë hasur gjatë leximeve të detyrueshme të javës. 

Në orë të seminarit, secili student individualisht do të prezantojë idenë dhe një skicë për një projekt hulumtues që do ta kryejë gjatë semestrit dhe më pas do ta finalizojë në të shkruar, qoftë në formë të raportit të hulumtimit apo esesë. Prezantimi në klasë iu jep rast studentëve që të diskutojnë në klasë për projektet e tyre dhe të inkorporojnë komentet dhe vërejtjet e mësimdhënësit dhe kolegëve në versionin final të punimit të seminarit. 

Metodologjia e vlerësimit

Njëqind pikë maksimale studenti ka mundësi t’i akumulojë nga pjesët përbërëse të kursit: 

Vijueshmëria dhe angazhimi në klasë, 25 pikë
Do të evidentoj vijueshmërinë e studentëve në orë dhe do të përcjell angazhimin e secilit student në klasë me komente, diskutime, pyetje e prezantime. Studentët me korrespondencë do të kompensojnë këtë me një ese të shkurtër që do ta shkruajnë në një nga temat e ligjëratave. Eseja duhet të dërgohet në email në javën e fundit të semestrit dhe studenti vullnetarisht mund ta prezantojë atë në javën përkatëse.

Kollokvium, 25 pikë
Në javën e 8 mbahet një test me shkrim në temat e diskutuara deri atëherë. 

Punim seminari (ese ose raport i një projekti hulumtues) (rreth 2000 fjalë), 25 pikë
Secili student individualisht, në konsultim me mësimdhënësin, zgjedh një temë relevante për të shkruar ese ose kryen vetë një hulumtim mbi një çështje praktike. Skicat e këtyre punimeve do të prezantohen shkurtimisht nga secili student duke fillu nga java 5 deri në javën 12. Veç kësaj, versionet finale të këtyre punimeve studentët mund t’i prezantojnë vullnetarisht në javën 13 dhe 14 për çfarë do të vlerësohen. Afati i fundit për dorëzimin e punimit të seminarit në emailin tim zyrtar është java e fundit e semestrit. Eseja/Raporti duhet t’i ketë rreth 2000 fjalë pa përfshirë fusnotat dhe bibliografinë dhe në faqen e parë shkruani qartë departamentin, programin (domethënë Departamenti i Sociologjisë, BA), emrin e lëndës, vitin përkatës akademik, emrin, mbiemrin dhe numrin identifikues të studentit. 

Esetë/raportet e hulumtimit do të vlerësohen në bazë të koherencës së argumentimit, analizave e konkluzave sistematike dhe të sakta për nga aspekti metodologjik, relevancës me leximet e lëndës, angazhimit teorik me literaturën ekzistuese në temën përkatëse, si dhe kreativitetit dhe origjinalitetit të ideve të studentit. Universiteti ka paraparë rregulla të rrepta kundër plagjiaturës, andaj shmangiuni asaj. Luteni që në shkrim të respektoni rregullat gramatikore të drejtshkrimit dhe rregullat e formatimit të tekstit.

Në vend të kësaj detyre, studentët që kanë mundësi mund të përkthejnë në shqip materiale të përzgjedhura nga arsimtari leximi për lëndën në konsulltim.

Provimi përfundimtar, 25 pikë
Testi me shkrim do të mbahet në afatin e rregullt të provimeve. Testi përfshin kryesisht pyetje nga tema të shpjeguara në ligjërata, por edhe ndonjë çështje apo problematikë të ngritur gjatë diskutimeve në orët e seminareve në pjesën e dytë të kursit pas kollokviumit. 
Në vlerësimin përfundimtar të studentëve përdoren shkallët vijuese: 
	Nota 10
	Pika
90-100 p.
	Vlerësimi
(shkëlqyeshëm: rezultate të shkëlqyeshme me gabime të papërfillshme)

	9
	80-89 p.
	(shumë mirë: njohje dhe aftësi mbi mesatare, por me disa gabime)

	8
	70-79 p.
	(shumë mirë: rezultate mesatare të kënaqshme)

	7
	60-69 p.
	(mirë: njohuri e mirë, me mangësi)

	6
	50-59 p.
	(mjaftueshëm: njohuri dhe aftësi që plotësojnë kriteret minimale)

	5
	49 p. e më pak
	(pamjaftueshëm: njohuri dhe aftësi të dobëta që nuk arrijnë kriteret minimale)



Vërejtje: Siç po shihet, nota përfundimtare në këtë kurs nuk varet vetëm nga suksesi në provimin përfundimtar, por nga pikët që akumulohen prej të gjitha komponentëve të kursit siç u shpjegua më lartë. Për notë kaluese duhet akumuluar së paku 50 pikë, andaj nuk ka gjasë teorike të merret notë kaluese edhe nëse në provimin përfundimtar merr pikët maksimale. Prandaj, studentët duhet të angazhohen në çdo komponentë të kursit në mënyrë që të arrijnë nota më të larta.

Deklaratë e inkurajimit të mendimit kritik dhe diskutimit të hapur 

Si çdo kurs i Sociologjisë, edhe ky sfidon pikëpamjet tradicionale dhe nga studentët kërkon të jenë të gatshëm të angazhohen në rimendim kritik të asaj që dihet si e vërtetë dhe merret si e zakonshme, ani se fuqishëm besohet në to. Kultivimi i mendimit kritik është një anë e rëndësishme e këtij kursi. Për këtë arsye, gjatë pyetjeve, diskutimeve e ushtrimeve në klasë, por edhe projekteve hulumtuese inkurajohet qasja kritike dhe të sfiduarit e asaj që merret si e qenë. 

Pjesë të këtij kursi merren me çështje të debatueshme që mund të provokojnë. Natyrisht se si njerëz që jemi, secili prej nesh ka të drejtë të ketë qëndrime dhe besime, andaj nga studentët nuk kërkohet që të pranohet ndonjë pikëpamje e caktuar, por kërkohet të respektohen pikëpamjet e të tjerëve. Mirëpo, si sociologë që jemi, qëndrimet e mendimet tona nuk janë gjithaq të rëndësishme, por kërkohet të ndërtojmë argumente e të vlerësojmë argumentet e të tjerëve me rigorozitet sociologjik. 

Politikat akademike dhe rregullat e mirësjelljes

Të gjithë studentët, të rregullt dhe me korrespondencë, duhet të kujdesen që ta marrin një kopje të syllabusit të lëndës dhe të lexojnë me kujdes çdo pjesë të tij e të njoftohen për leximet, detyrat dhe afatet përkatëse. Studentët duhet që për çdo gjë në lidhje me kursin të informohen dretpërdrejt nga bartësi i lëndës, përmes emailit dhe shpalljeve me shkrim në Departament. Studentët janë të mirëpritur të konsulltohen me mësimdhënësin në lidhje me kërkesat dhe detyrat e kursit në terminin e caktuar për konsulltime ose përmes emailit.

Studentët e rregullt duhet të vijojnë me rregull orët e ligjëratave dhe seminareve. Studentët e rregullt që kanë më shumë se tre mungesa të paarsyeshme do të humbasin të drejtën për të hyrë në provim. Të gjithë studentët, të rregullt e me korrespondencë, duhet t’i kryejnë leximet dhe detyrat e tjera të parapara në kuadër të këtij kursi. 

Studentët duhet t’u përmbahen politikave akademike dhe rregullave të mirësjelljes të Universitetit të Prishtinës. Politikat akademike të Universitetit të Prishtinës prerazi ndalojnë plagjiaturën, mashtrimin, përshkrimin apo bashkëpunimin në provim. Kushdo që zihet duke bërë një nga këto veprime, do të marrë notën 5 në atë kurs dhe do të raportohet në komisionin disiplinor të Fakultetit. Rregullat e mirësjelljes, sidomos arritja me kohë në orë të mësimit, shkyçja e celularëve, mosprishja rendit në orë mësimore dhe në veçanti në provime duhet të respektohen rreptësisht. Prishjet e rënda të rendit, sidomos në provim, do të raportohen në Komisionin disiplinor të Fakultetit. 

Sipas Statutit të UP-së, nëse studenti tërhiqet nga provimi, ai/ajo do të vlerësohet me notën 5 (Statuti, 113.3), ndërsa nëse mungon në provim, do të vlerësohet me “abstenim”. Nëse studenti dështon tre herë në provim, ai/ajo mund të ankohet në Dekanat për të hyrë në provim për të katërtën dhe të fundit herë (në atë vit akademik) para komisionit që formohet për këtë (Statuti 115.2, 3 dhe 5). 

Vlerësimi i studentëve nga ana e mësimdhënësit bëhet sipas kritereve dhe parametrave objektive e neutrale dhe nuk është vendim tekanjoz i tij. Nëse keni pyetje apo kërkoni sqarim në lidhje me një notë apo vlerësim që keni marrë në provim, punë seminarike apo detyrë tjetër, së pari duhet të paraqitni një kërkesë tek mësimdhënësi, pastaj do t’ju caktohet një termin për t’u marrë me pyetjen tuaj. Assesi nuk do të diskutohen pyetjet në lidhje me notat dhe vlerësimet për të cilat nuk është caktuar termin. 

Literatura themelore dhe burime

Pjesë të zgjedhura nga:

Morris, Lydia D. (ed) (2006) Rights: Sociological Perspectives, London: Routledge. 
Woodiwiss, Anthony (2005) Human Rights (Key Ideas). Routledge.
Freeman, Michael (2002) Human Rights: An Interdisciplinary Approach. Cambridge: Polity [e përkthyer në shqip].
Hynes, Patricia et. al. (2011) Sociology and Human Rights: New Engagements.
Fugaj, Artan (2003) Majtas, jo djathtas. Tiranë: Ora. F.39-46 (Habermas mbi dallimin midis të drejtave të njeriut dhe të drejtave të qytetarit.)
Clapham, Andrew (2007) Human Rights: A Very short Introduction. Oxford: Oxford University Press.
[bookmark: _GoBack]Benedek, Wolfgang (ed.) (2014) Kuptimi i të drejtave të njeriut: manual për arsimimin për të drejtat e njeriut. Prishtinë: Qendra për të Drejtat e Njeriut e Universitetit të Prishtinës.

Teoritë klasike:

Ritzer, George dhe Goodman, Douglas J. (2008) Teoria Sociologjike. Tiranë: UFO Press. Pjesë nga kapitujt 2, 3, 4 dhe 5 (për të parë se disa aspeke të “të drejtave” në përgjithësi kanë qenë të pranishme në mendimin klasik sociologjik).

Teoritë bashkëkohore:

Gideon Sjoberg, Elizabeth Gill, and Norma William (2001) “A Sociology of Human Rights”, Social Problems.
Turner, Bryan S. (1994) ‘Outline for a Theory of Human Rights’, Sociology, 27 (3): 489-512. 
Turner, Bryan S. (2006) Vulnerability and Human Rights.

Dokumente ligjore:

Universal Declaration of Human Rights (1948)
European Convention on Human Rights (Convention for the Protection of Human Rights and Fundamental Freedoms) (1953) and its Protocols
International Covenant on Civil and Political Rights and its Protocols (1966)
Council of Europe Framework Convention for the Protection of National Minorities) (1998)
International Convention on the Elimination of All Forms of Racial Discrimination (1969)
Helsinki Accord/Helsinki Final Act (1975)
Convention on the Elimination of All Forms of Discrimination Against Women (1979)
Convention against Torture and Other Cruel, Inhumane or Degrading Treatment or Punishment (1984)
UN Convention on the Rights of the Child (1989)
Kushtetuta e Kosovës, Kapitulli II dhe III (2008)

Burime në internet:

Human Rights Documents Online (Brill online database)
Human Rights Watch
Amnesty International

Si edhe materiale të tjera të shpërndara nga profesori.


Plani i përjavshëm i orëve dhe temave

Java 1 	Njoftim me lëndën, syllabusin dhe detyrat. Vështrim i përgjithshme i lëndës. 

Java 2  	Ndikimi i institucioneve dhe mjedisit shoqëror në të drejtat e njeriut: Eksperimenti i Stanfordit, diskutim.  
Regjistrimi i studentëve

Java 3 	Ndikimi i institucioneve dhe mjedisit shoqëror në të drejtat e njeriut: Eksperimenti i Milgramit, diskutim.
Afati i fundit për regjistrimin e studentëve.

Java 4 	Qasjet e sociologjisë klasike ndaj të drejtave të njeriut
Plani i prezantimeve të projekteve!

Java 5 	G. Agamben, “jeta e zhveshur” në kampet e përqëndrimit
	Ushtrim: A kemi njerëz të kësaj kategorie?
Fillojnë prezantimet e skicave të projekteve!

Java 6 	Qasjet ndaj të drejtave të njeriut: Idetë për liritë dhe të drejtat e njeriut në tradita të ndryshme.; Qasjet fetare, filozofike e ligjore ndaj të drejtave të njeriut.

Java 7 	Ushtrim: E drejta në çfarë? Të drejtat për kë?
Të drejtat individuale vs të drejtat grupore (minoriteteve, etj.)

Java 8 	Kollokvium!
Drejtësia, barazia dhe dallimet sociale 

Java 9 	Qytetarët/Shtetasit, imigrantët dhe të drejtat e jo-shtetasve 
Përsëritje për kollokvium!

Java 10 	Qasjet bashkëkohore: drejt një sociologjie të të drejtave të njeriut 

Java 11	Konsiderata antropologjike ndaj të drejtave të njeriut 
	Ushtrim: Konstruksioni shoqëror i të drejtave 
Universalizmi dhe relativizmi i të drejtave të njeriut 

Java 12  	Sistemi dhe instrumentet ndërkombëtare dhe europiane për mbrojtjen e të drejtave të njeriut.
Sistemi i të drejtave të njeriut në Kosovë: ligjet, instrumentet dhe institucionet. Kushtëzimi ndërkombëtar, ndikimi i integrimit europian dhe roli i shoqërisë civile në garantimin dhe mbrojtjen e të drejtave
Afati i fundit për prezantimin e skicave të projekteve!

Java 13 	Dimensioni kulturor i të drejtave të njeriut: të drejtat e njeriut në konflikt me të drejtat kulturore
Ushtrim: të drejtat e njeriut në praktikë: respektimi dhe shkelja (raste studimi: ushtarët e mitur, refugjatët, vrasjet për ruajtjen e nderit, etj.) 
Prezantim i projekteve të kryera (vullnetarisht)

Java 14 	Dimensioni shoqëror i të drejtave të njeriut: aktivizmi dhe organizatat e lëvizjet shoqërore për të drejtat e njeriut 
Prezantim i projekteve të kryera (vullnetarisht)

Java 15 	Drejtësia tranzicionale
Përmbledhje e lëndës dhe diskutime 
Përsëritje për provim!
Afati i fundit për dorëzimin e projekteve në email!

e fodso 5

B S - —

e
[ e p———

B ———
ot b i ] P o s o, it e ol

St bt gt h b e -, ke
. s e o bt 4 O o i Pt 8 ot
it s A gt e 5 4 RTS8 o, o
e "
[ ——

P PPy ——




